
IQTIDORLI FUTBOLCHILARNI 
TANLAB OLISHNING NAZARIY 
ASOSLARI

Salayev Taxirbek Kamiljanovich
P.f.b.f.d (PhD)
Ma’mun universiteti Umumkasbiy fanlar kafedrasi dotsenti

Atajanov Adilbek Yuldashevich
Ma’mun universiteti Umumkasbiy fanlar kafedrasi dotsenti

Annotatsiya: Maqolada futbolda iqtidorli futbolchilarni saralab olishning nazariy asoslari, ushbu yo‘nalishda o‘tkazilgan 
tadqiqotlar hamda ko‘p yillik tayyorgarlik bosqichlarida iqtidorli futbolchilarni tanlab olish jarayonlari atroflicha o‘rganilgan 
va tahlil qilingan. Ko‘p yillik tayyorgarlik tizimida sportchilarni saralash, tanlab olish va tayyorlash bo‘yicha olib borilgan 
ilmiy tadqiqotlar tahlil qilinib, saralashning eng afzal deya e’tirof etilgan asosiy omillari ilmiy-nazariy jihatdan asoslab 
berilgan.

Kalit so‘zlar: futbol, tayyorgarlik, murabbiy, sportchi, sport mahorati, yosh futbolchilar, sport maktablari.
Abstract: The article comprehensively examines and analyzes the theoretical foundations of selecting talented football 
players, the research conducted in this field, and the processes of identifying promising athletes throughout multi-year 
training stages. Scientific studies concerning the selection, identification, and preparation of athletes within the long-term 
training system are reviewed, and the key factors recognized as the most effective for talent selection are scientifically 
and theoretically substantiated.

Key words: football, training, coach, athlete, sports performance, young football players, sports schools.
Аннотация: В статье всесторонне изучены и проанализированы теоретические основы отбора талантливых 
футболистов, исследования, проведённые в данном направлении, а также особенности процесса отбора на 
многолетних этапах подготовки. Анализируются научные работы, посвящённые вопросам отбора, селекции и 
подготовки спортсменов в многолетней системе тренировки, и научно-теоретически обосновываются основные 
факторы, признанные наиболее эффективными для качественного отбора.

Ключевые слова: футбол, тренировка, тренер, спортсмен, спортивное мастерство, молодые футболисты, спор-
тивные школы.

KIRISH
Yosh futbolchilarni tanlash jarayoni tarixan bolalar maydonchasida eng chaqqon yoki jismonan epchil 

bolalarni aniqlash bilan cheklangan bo‘lgan. Biroq zamonaviy futbol talablari shuni ko‘rsatadiki, yuqori dara-
jadagi mashg‘ulotlar tizimiga jalb etiladigan yosh sportchilarning layoqatini baholashda ilmiy asoslangan 
mezonlardan foydalanish nihoyatda muhimdir. Shu bois, futbol bo‘yicha iste’dodli sportchilarni aniqlash jarayoni 
tasodifiy kuzatishlarga emas, balki sport fiziologiyasi, biomexanika, psixologiya va pedagogik diagnostika kabi 
sohalarda olib borilgan ilmiy tadqiqotlar natijalariga tayangan holda amalga oshirilishi maqsadga muvofiq.

Demakki, yuqori sport mahoratiga erishish salohiyatiga ega bo‘lgan yosh futbolchilarni erta bosqichda 
aniqlab olish ularning keyingi rivojlanish dinamikasini to‘g‘ri prognoz qilish imkonini beradi. Chunki o‘rtacha 
qobiliyatga ega bo‘lgan sportchilar, hatto puxta va uzoq muddatli tayyorgarlik jarayonidan o‘tsalar ham, ulardan 
faqat ayrimlarigina yuqori natijalarga erisha oladi.

Shu nuqtai nazardan, tanlov jarayonining samaradorligini oshirish, tashxisdagi ehtimoliy xatoliklarni mini-
mallashtirish va kelajakdagi yuqori malakali sportchilarni shakllantirish uchun ilmiy asoslangan metodikalarni 
ishlab chiqish zarur. Eng muhimi, futbol uchun optimal tanlov yoshini aniqlash – iste’dodni erta aniqlash va 
sportchining uzluksiz rivojlanish strategiyasini belgilashda hal qiluvchi omil hisoblanadi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

1269

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, dekabr, 12-son

MAVZUGA OID ADABIYOTLAR SHARHI
Futbolchilarni saralash jarayoni bo‘yicha olib borilgan ilmiy tadqiqotlar shuni ko‘rsatadiki, iqtidorli yosh 

futbolchilarni erta bosqichda aniqlashda fiziologik, psixologik, texnik va antropometrik ko‘rsatkichlarni kompleks 
baholash muhim hisoblanadi. Abdullayev va Xonkeldievning jismoniy tarbiya nazariyasiga oid ilmiy qarashlarida 
sport tanlovi jarayoni sportchining yoshiga mos ravishda harakat ko‘nikmalari, jismoniy sifatlar va funksional 
tayyorgarlik darajasini tizimli o‘rganish orqali amalga oshirilishi kerakligi ta’kidlanadi. Platonov o‘z tadqiqotlarida 
sport ixtisoslashuvi va tanlov jarayoni ko‘p yillik tayyorgarlikning ajralmas qismi ekanini, bunda markaziy asab 
tizimi, mushak faoliyati va sport mashg‘ulotlariga moslashuv kabi omillar hal qiluvchi ahamiyat kasb etishini 
ilmiy asoslab bergan.

Mazkur yo‘nalishda Akramov, Mahkamjonov va Nurimov tomonidan olib borilgan tadqiqotlar esa futbol-
chilarni tanlab olishda texnik-taktik ko‘nikmalar, qaror qabul qilish tezligi, koordinatsiya va psixomotor reak-
siyaning shakllanganlik darajasi muhim diagnostik mezonlar ekanini tasdiqlaydi. Mualliflar futbolga xos 
harakatlarni o‘zlashtirish sur’ati, yuklamaga moslashuv, tezkor-kuch sifatlari va tana tuzilishining mosligi iqtidorli 
yosh futbolchilarni oldindan ajratib olish imkonini beruvchi asosiy ko‘rsatkichlardan biri ekanini ilmiy xulosalar 
bilan yoritgan. Umuman olganda, mavjud ilmiy adabiyotlar futbolchilarni saralashning samaradorligi faqatgina 
jismoniy parametrlar emas, balki texnik, psixologik va funksional ko‘rsatkichlarning kompleks bahosi orqali 
aniqlanishini ko‘rsatadi.

TADQIQOT METODOLOGIYASI
Tadqiqot metodologiyasi yosh futbolchilarning iqtidorini aniqlashga xizmat qiluvchi ma’lumotlarni yig‘ish 

va ularni tahlil qilishning ilmiy asoslangan usullariga tayandi. Ma’lumotlar sport maktablariga qabul jarayonida 
o‘tkazilgan kuzatishlar, pedagogik diagnostika, jismoniy sifatlarni aniqlovchi testlar, texnik ko‘nikmalarni baho-
lash mashqlari, psixologik kuzatuvlar hamda antropometrik o‘lchovlar orqali to‘plandi. Fiziologik ko‘rsatkichlar 
puls, nafas soni, yuklamaga moslashuv va tiklanish dinamikasi asosida qayd etildi. Olingan ma’lumotlar statistik 
tahlil, solishtirish, dinamik o‘zgarishlarni kuzatish va korelatsion tahlil orqali qayta ishlanib, yosh futbolchilarning 
salohiyati, rivojlanish sur’atlari va tanlov samaradorligi ilmiy asosda baholandi.

TAHLIL VA NATIJALAR
Tajribalardan kelib chiqib, sport maktablariga yosh futbolchilarni saralash jarayonining yosh xususiyatlari 

bilan bog‘liq ilmiy asoslari amaliy tajriba va ilmiy tadqiqotlar natijalari yosh futbolchilarni tanlab olish jarayo
nini 9–10 yoshdan boshlab tashkil etishning maqsadga muvofiqligini ko‘rsatadi. Chunki mazkur yosh davrida 
bolalarda yurak-qon tomir tizimi, nafas olish apparati va mushak faoliyatining funksional imkoniyatlari yetarlicha 
shakllangan bo‘lib, ular murakkab bo‘lmagan umumrivojlantiruvchi va maxsus mashg‘ulotlarda faol ishtirok eta 
oladilar.

9–10 yoshli o‘g‘il bolalarda markaziy asab tizimi yetarli darajada rivojlangan bo‘lib, ular futbolga xos bo‘lgan 
asosiy texnik harakatlar – to‘pni qabul qilish, uzatish, dribling, zarba berish, koordinatsion kombinatsiyalarni 
tezroq va samarali o‘zlashtira olish qobiliyatiga ega bo‘ladilar. Ushbu yosh davrida psixomotor reaksiyaning 
shakllanishi, tezkorlik, muvozanat va moslashuvchanlik ko‘rsatkichlarining jadalligi futbol texnikasi uchun zamin 
yaratadi.

Mutaxassislarning fikricha, yuqori malakali futbolchini tayyorlash uchun kamida 8–10 yillik uzluksiz va 
bosqichma-bosqich murakkablashadigan mashg‘ulotlar tizimi zarur. Shu boisdan mashg‘ulotlarni 9–10 yoshdan 
boshlash futbolchining texnik-taktik salohiyatini to‘liq shakllantirish, jismoniy sifatlarni optimal rivojlantirish va 
uzoq muddatli sport rejasini amalga oshirish uchun eng maqbul start nuqtasi hisoblanadi.

Biroq tanlov jarayoni 9–10 yosh bilan cheklanib qolmaydi. Yuqori darajadagi sport natijalariga erishish 
salohiyati ko‘p yillik kuzatuvlar, kompleks diagnostika va o‘sish dinamikasini tizimli baholash orqali aniqlanadi. 
Chunki 10–16 yosh oralig‘ida bolalarning jismoniy, fiziologik va psixologik rivojlanishida sezilarli o‘zgarishlar yuz 
beradi. O‘smirlik davrida organizmning gormonal fonidagi o‘zgarishlar, psixologik barqarorlikning notengligi, 
motivatsiya va xarakter sifatlarining shakllanishi sport faoliyatiga sezilarli ta’sir ko‘rsatadi.

Shuningdek, 10 yoshdagi bolaning kelajakdagi ishchanlik qobiliyati, sportga moslashuv darajasi yoki yuqori 
sport natijasiga erishish ehtimolini aniq prognoz qilish qiyin. Chunki individual o‘sish sur’atlari, irsiy omillar, sport 
muhitining ta’siri, murabbiylik mahorati va pedagogik yondashuv kabi omillar sportchining keyingi rivojlanishini 
sezilarli darajada belgilaydi.

Shunga qaramay, saralash jarayonida bolaning ayni paytdagi jismoniy tayyorgarligi, texnik ko‘nikmalarga 
ega bo‘lish darajasi, tana tuzilishi, fiziologik ko‘rsatkichlari, koordinatsion qobiliyatlari kabi mezonlarni aniqlash 
asosiy diagnostik bosqich sifatida muhim ahamiyat kasb etadi. Mazkur mezonlar sport maktablariga qabul 
qilishda boshlang‘ich seleksiya uchun asos bo‘lsa-da, keyingi yillarda muntazam monitoring, individual rivojla-
nish pasporti va test natijalari orqali tanlov jarayoni takomillashtirib borilishi lozim.

Yuqorida keltirilgan ilmiy-nazariy mulohazalardan kelib chiqib, futbolchilarni saralash jarayoni qisqa 
muddatli baholash emas, balki bolalik davridan o‘smirlikning yakunigacha davom etadigan, ko‘p bosqichli va 
tizimli jarayon sifatida qaralishi lozim. Chunki sport natijasining yuqori darajada shakllanishi biologik rivojlanish 
bosqichlari va individual psixofiziologik omillar bilan chambarchas bog‘liq bo‘lib, ularni qisqa fursatda aniqlash-
ning imkoni yo‘q.

Tanlovning birinchi bosqichi odatda sport maktablariga qabul jarayonida amalga oshiriladi. Bu bosqichda 
ilmiy asoslangan, validligi yuqori bo‘lgan testlar orqali futbolga ixtisoslashuvga moyil, koordinatsion, tezkorlik va 
umumiy jismoniy tayyorgarlik ko‘rsatkichlari yuqori bo‘lgan bolalar ajratib olinadi. Shu bilan birga, texnik ko‘nik-
malarni tez o‘zlashtirish salohiyati, psixomotor reaktsiya darajasi va harakat uyg‘unligi ham alohida baholanadi. 
Mazkur bosqich saralashning boshlang‘ich filtri bo‘lib xizmat qiladi.

Ikkinchi bosqich esa qabul sinovlari natijasida saralangan o‘quvchilar orasidan istiqbolli sportchilarni 
aniqlashga qaratilgan. Bu bosqichning o‘ziga xosligi shundaki, baholash jarayoni faqat bir martalik testlar bilan 
cheklanmaydi, balki maxsus mashg‘ulotlar davomida uzoq muddatli pedagogik kuzatuvlar, dinamik testlar, 
yuklamaga moslashuv ko‘rsatkichlari va o‘zlashtirish tezligini tahlil qilish kabi mezonlarga asoslanadi. Aynan 
uzoq muddatli monitoring yosh futbolchining haqiqiy rivojlanish potensialini aniqlashda asosiy omil sifatida 
e’tirof etiladi.

Uchinchi bosqich yuqori mahoratga erishish salohiyatiga ega bo‘lgan futbolchilarni aniqlashni o‘z ichiga 
oladi. Bu bosqich odatda sport maktablarining o‘quv-mashg‘ulot jarayonida qatnashayotgan yoki futbol 
klublarida muntazam ravishda ishtirok etib kelayotgan o‘smir yoshdagi sportchilarga nisbatan amalga oshiriladi. 
Bu bosqichda texnik-taktik tafakkur darajasi, o‘yin paytidagi qaror qabul qilish tezligi, o‘yin intuitsiyasi, stressga 
moslashuvchanlik, raqobatbardoshlik, tana tuzilishi va fiziologik salohiyat kabi yuqori darajali ko‘rsatkichlar 
chuqur tahlil qilinadi. Shu orqali kelgusida professional futbolga kirib borishi mumkin bo‘lgan sportchilar aniqla-
nadi.

Tanlovning barcha bosqichlarida quyidagi asosiy jihatlar e’tiborga olinishi zarur:

•	 yosh sportchilarning biologik yoshi va biologik o‘sish sur’atlari;

•	 psixologik barqarorlik, motivatsiya va shaxsiy xarakter xususiyatlari;

•	 texnik-taktik o‘sish dinamikasi;

•	 yuklamaga moslashuv va sport jarohatlariga moyillik darajasi;

•	 individual rivojlanish pasporti asosida muntazam monitoring natijalari.

Shunday qilib, yosh futbolchilarni tanlash jarayonini bosqichma-bosqich, ilmiy mezonlar asosida tashkil 
etish sport maktablari va klublarda yuqori salohiyatli futbolchilarni aniqlash va tayyorlashda eng muhim uslubiy 
tamoyil hisoblanadi.

Fiziologik jihatlar, avvalo, futbolchilarning fiziologik ko‘rsatkichlarini aniqlaydi. Hamma bolalar qabul 
sinovlarigacha umumiy tibbiy ko‘rikdan o‘tadilar. Kimki qabul sinovlaridan o‘tib sport maktabiga qabul qilingan 
bo‘lsa, muntazam tibbiy ko‘rikdan o‘tib boradilar. Hozirgi paytgacha bizga ko‘p sonli guruhlarning katta tekshiru-
vini o‘tkazish mumkin bo‘lgan ko‘rik uslubi ma’lum emas. Muammo shundan iboratki, zamonaviy tibbiy ko‘rikda 
faqatgina kim sog‘lomligini va sportga loyiqligini aniqlash mumkin. Lekin bu hali fiziologik ko‘rsatkichlar bo‘yicha 
futbolga loyiq degan javob emas.

Fiziologik jihatlar yosh futbolchilarning sport faoliyatiga moslashuv darajasini, organizmning funksional 
imkoniyatlarini va yuklamalarga bardoshlilik salohiyatini aniqlashda muhim o‘rin tutadi. Tanlov jarayonining 
dastlabki bosqichida barcha bolalar umumiy tibbiy ko‘rikdan o‘tadi. Ushbu ko‘rikning asosiy vazifasi – bolaning 
sog‘lomligini, harakat faoliyati bilan shug‘ullanishga ruxsat etilishini va sport o‘quv mashg‘ulotlariga kirish uchun 
umumiy fiziologik tayyorgarligini tasdiqlashdan iborat.

Sport maktabiga qabul qilingan bolalar esa muntazam ravishda chuqurlashtirilgan tibbiy ko‘rikdan o‘tib 
boradilar. Bu ko‘riklar yurak-qon tomir tizimi faoliyati, nafas olish apparatining sig‘imi, mushak-skelet tizimining 
holati, tiklanish jarayonlari, biomexanik ko‘rsatkichlar va organizmning umumiy adaptatsion imkoniyatlarini 
muntazam monitoring qilish imkonini beradi. Biroq mavjud amaliyot shuni ko‘rsatadiki, katta yosh guruhlari 
bo‘yicha kompleks fiziologik tekshiruvlar o‘tkazishga mo‘ljallangan universal, yuqori aniqlikdagi diagnostika 
uslublari hali to‘liq ishlab chiqilmagan.

Asosiy muammo shundaki, zamonaviy tibbiy ko‘riklar asosan bolaning sog‘lom yoki sog‘lom emasligini, 
sport bilan shug‘ullanishga ruxsat berilishini aniqlaydi, xolos. Bunday tekshiruvlar organizmning umumiy hola-
tini baholaydi, ammo futbol uchun zarur bo‘lgan maxsus fiziologik parametrlarni – masalan, anaerob va aerob 
quvvat sig‘imi, mushak tolalari tarkibi, koordinatsion moslashuv, tez-tez takrorlanadigan yuklamaga moslashish 
darajasi, mushaklar tiklanish tezligi yoki yuqori intensivlikdagi harakatlarga chidamlilik – to‘liq ochib bera 
olmaydi.

Shu sababli, tibbiy ko‘rikdan muvaffaqiyatli o‘tgan bola fiziologik jihatdan sog‘lom bo‘lishi mumkin, biroq 
bu hol uning aynan futbol sporti uchun biologik va funksional jihatdan mos ekanini bildiradigan to‘liq mezon 
bo‘la olmaydi. Sportga ixtisoslashuv uchun zarur bo‘lgan fiziologik ko‘rsatkichlar kompleks diagnostika asosida 
aniqlanadi. Bunday diagnostika mushak faoliyatining quvvati, markaziy asab tizimining tezkorligi, yurakning 
adaptatsiya koeffitsienti, maksimal kislorod iste’moli (VO2 max), o‘yin davomida organizmning tiklanish dinami-
kasi va charchoqqa bardoshlilik kabi ko‘rsatkichlarni o‘z ichiga oladi.

Demak, futbolchilarni saralashda faqat umumiy tibbiy ko‘rik yetarli emas; sport fiziologiyasi, funksional 
diagnostika va yuklamaga javob reaksiyasini baholashga asoslangan chuqur ilmiy yondashuv zarur. Faqat 
shunda yosh futbolchilarning haqiqiy sport salohiyatini aniq prognoz qilish va ularga individual tayyorgarlik 
dasturlarini ishlab chiqish imkoniyati yuzaga keladi.

Antropometrik ko‘rsatkichlar – ya’ni bo‘y-bast, tana massasi, ko‘krak qafasi aylanasi, elkalar kengligi, 
bo‘ksa (son) hajmi va tana proporsiyalari – yosh futbolchilarning sportga moslashuv darajasini baholashda 
muhim ilmiy mezonlardan biri hisoblanadi. Garchi jismoniy tuzilishning futbolga layoqatni belgilovchi hal qiluv
chi omil sifatida qaralishi ilmiy nuqtai nazardan unchalik to‘g‘ri bo‘lmasa-da, antropometrik parametrlar sport-
chining yuklamani qabul qilish qobiliyati, harakat texnikasi va o‘yin jarayonidagi funksional qulaylikka sezilarli 
ta’sir ko‘rsatadi.

Hozirgi kungacha futbolchilarni saralash jarayonida antropometrik adaptatsiya masalalari yetarli darajada 
chuqur o‘rganilmagan bo‘lsa-da, mavjud ilmiy adabiyotlar va amaliy kuzatuvlar quyidagi xulosalarni ilgari suradi:

•	 antropometrik ko‘rsatkichlar futbolga qat’iy yo‘l ochuvchi yoki yo‘ldan chetlatuvchi mezon emas;

•	 biroq ular yuklama bardoshliligini, jarohatlanish xavfi darajasini, tezkorlik va kuch sifatlarining shakllanish 
sur’atlarini aniqlashda muhim axborot beradi;

•	 tanlov jarayonida tana tuzilishining umumiy mutanosibligi, mushak-skelet tizimining rivojlanish darajasi va 
o‘sish sur’atlari e’tiborga olinishi shart.

Amaliy kuzatuvlar shuni ko‘rsatadiki, jismonan kuchli, mushaklari yaxshi rivojlangan, tana tuzilishi baquvvat 
bo‘lgan bolalar yuklamalarga tezroq moslashadi, mashg‘ulotlardan tiklanish jarayoni sur’ati yuqoriroq bo‘ladi va 
musobaqa faoliyatida o‘zini ancha ishonchli tutadi. Bunday sportchilar odatda tezkor-kuch tayyorgarligi bilan 
bog‘liq mashqlarni yengil o‘zlashtiradilar, takroriy kuchlanishlarga bardoshli bo‘ladilar va futbolga xos dinamik 
harakatlarni samarali bajaradilar.

Biroq shu bilan birga, jismoniy rivojlanishi o‘rtacha yoki nisbatan sustroq bo‘lgan bolalarning yuqori malakali 
sportchi darajasigacha yetishishi ehtimolini inkor etib bo‘lmaydi. Chunki futbol o‘yinida mahoratni belgilovchi 
asosiy omillar – texnik mahorat, o‘yin tafakkuri, koordinatsion qobiliyat, taktika tushunchasi va ruhiy barqarorlik 
– antropometrik o‘lchamlardan ko‘ra ancha muhim hisoblanadi.

Shuningdek, o‘smirlik davrida tana tuzilishining keskin o‘zgarishi, mushak massasining tabiiy ortishi, vege-
tativ tizimning qayta moslashuvi ba’zi o‘smirlarning kechroq “ochilishini” ta’minlab, ularni keyinchalik yuqori 
darajali sportchiga aylanishiga yordam beradi.

Shuning uchun futbolchilarni saralashda antropometrik ko‘rsatkichlar muhim ahamiyatga ega bo‘lsa-da, 
ular hech qachon asosiy yoki yagona mezon sifatida baholanmasligi kerak. Optimal yondashuv – antropo-
metrik, fiziologik va psixologik ko‘rsatkichlarning birgalikda kompleks diagnostikasi asosida yosh futbolchining 
sport salohiyatini prognoz qilishdir. Bu esa tanlov jarayonining ilmiy asoslangan, xolis va uzoq muddatli sama-
radorligini oshiradi.

Psixologik, pedagogik jihatlar. Tanlovda bola xarakteriga xos bo‘lgan, uning aqliy qobiliyatlariga katta 
ahamiyat beriladi. Tajribalar birinchi navbatda aqlli va irodasi kuchli o‘g‘il bolalarni qabul qilish kerakligini 
tasdiqlaydi.

Jismoniy rivojlanish jihatlari. Ayni paytda yugurishda yuqori tezkorlikka va katta chidamkorlikka ega 
futbolchilar kerak. Shuning uchun qabul imtihonlarida futbol uchun zarur jismoniy ma’lumotlarni aniqlashga 
katta ahamiyat beriladi.

Texnik tayyorgarlik jihatlari. Sport maktablari qabul sinovlariga yetarli darajada texnik ko‘nikmalarga ega 
bo‘lmagan qobiliyatli bolalar juda ko‘p keladi. Bunday vaziyatlarda murabbiyga kelgusida shunday bolalar bilan 
ish olib borish mumkinligini tezkor aniqlash juda qiyin.

Hozirgi paytda sport maktablariga qabul sinovlari asosida qabul qilinadi. Odatda sport maktablari yon atrof-
dagi, uning ta’sir doirasidagi hududlarni qamrab olishga harakat qiladi. Lekin hozirga qadar ko‘p sonli bolalar 
ichida tanlovni amalga oshirish uchun sport maktablari qabul sinovlariga barcha bolalarni jalb qilishning ilojisi 
bo‘lmagan.

6–14 yoshli bolalar umumta’lim maktablariga boradilar, demak tanlovni tashkil qilish ishlarini shundan kelib 
chiqib amalga oshirish maqsadga muvofiq. Shuning uchun tanlov asosan maktablarda o‘tkazilishi lozim. Aynan 
shu maqsadda mamlakatni shartli uchastkalarga bo‘lish lozim. Eng kichik tanlov birligi boshlang‘ich maktab-
larda va shu yerdan keyingi qadamlar boshlanadi.

Hilma-hil sport turlarini takomillashtirish individning biron bir sport faoliyati turidan bittasida mahoratga 
erishishi uchun imkoniyatlarni kengaytiradi. Shaxs xususiyatlari va jismoniy sifatlarning biron bir sport turiga 
nisbatan kuchsiz namoyon bo‘lishiga, sport qobiliyati mavjud emas deb qarab bo‘lmaydi. Bir sport faoliyati 
turi uchun afzallik alomatlari kam bo‘lsa, boshqasi uchun to‘g‘ri kelishi va yuqori natijalarni ta’minlashi mumkin 
(1–4).

Shuning uchun sport qobiliyatlarini bashorat qilish faqat tanlov tizimi uchun xos umumiy holatlardan kelib 
chiqib, alohida tur yoki guruh sport turiga nisbatan amalga oshirilishi mumkin. Sport qobiliyati ko‘p jihatdan 
stabilligi va konservativligi bilan farq qiluvchi irsiy layoqatga bog‘liq. Shuning uchun sport qobiliyatini bashorat 
qilishda, avvalo, kelgusi sport faoliyati muvaffaqiyatlariga sabab bo‘ladigan nisbatan kam o‘zgaruvchan 
alomatlarni e’tiborga olish lozim.

Shug‘ullanuvchilar organizmiga qo‘yilayotgan yuqori talablarda nasliy alomatlar roli maksimal darajada 
ochib berilayotgan bo‘lsa, demak yosh sportchilar faoliyatini baholashda yuqori muvaffaqiyat darajasiga mo‘ljal 
qilish zarur. Yuqorida ta’kidlab o‘tilganidek, yosh sportchilarni tanlash muammolari bir qator tadqiqot uslubiyat-
larini qo‘llash asnosida kompleks hal qilinishi lozim.

Sport maktablariga tanlovning birinchi bosqich uslubiyati bolaga sport turini to‘g‘ri tanlashga yordam berish 
vazifasini hal qiladi. Bu vazifaning to‘g‘ri yechimi nafaqat sport maktablari va alohida murabbiylar ishining 
samaradorligini oshiradi, balki chuqur ijtimoiy ahamiyatga ega ekanligini bildiradi. Bolaning kelajakdagi sport 
muvaffaqiyatlarini aniqlovchi asosiy holatlardan biri mashg‘ulotlarga kirishish yoshi hisoblanadi. Aynan shu 
yoshda ko‘pgina xorij sportchilari mashg‘ulotlarga kirishganlar. Bu yosh chegarasidan oshgan kishilarni sport 
seksiyalariga qabul qilishdan bosh tortish kerak degani emas.

Mashg‘ulotlarga kirishish va sport turlariga moslashuv bo‘yicha Platonov (1997) ma’lumotlariga ko‘ra, turli 
sport turlarida mashg‘ulotlarga kirishish yoshi jismoniy, psixologik va koordinatsion rivojlanish xususiyatlariga 
bog‘liq bo‘lib, ayollar va erkaklar uchun sezilarli farq qiladi.

Turli hil sport turlarida mashg‘ulotlarga kirishish yoshi (Platonov 1997 bo‘yicha)

Sport turi ayollar erkaklar ayollar

Suzish 9-11 8-11

Baydarkada eshkak eshish 13-16 13-16

Velosport 14-16 14-16

100-400 m yugurish 13-14 13-14

Sport gimnastikasi 8-9 6-8

Badiiy gimnastika 6-8

Kurash 12-14

Voleybol 12-14 11-13

Futbol 12-14 -

Ushbu ma’lumotlar yoshga mos sport mashg‘ulotlarini tashkil etish muhimligini ko‘rsatadi. Shu sababli 
sport maktablarining rahbariyati va murabbiylar quyidagi jihatlarni hisobga olishlari lozim:

1.	 Yoshning sport qobiliyatlarini prognozlashdagi ahamiyati. Bolaning yoshiga qarab sport qobiliyatlarini 
ilgari bashorat qilish imkoniyati pasayadi. Shu bois, erta bosqichlarda sportchilarning jismoniy va koordi-
natsion imkoniyatlarini individual monitoring asosida baholash zarur.

2.	 Mashg‘ulotlarning organizmga yuklamasi. Zamonaviy sport mashg‘ulotlari sportchining organizmiga 
yuqori talab qo‘yadi. Shu sababli, erta yoshdan intensiv mashg‘ulotlarga kirishgan bolalar ko‘pincha sport 
faoliyatini erta tark etadilar.

3.	 Ba’zi sport turlarida boshlanish yoshi. Ayrim sport turlariga, masalan, suzish va gimnastika, bolalarni 
3–5 yoshdan o‘rgatish amaliyoti mavjud. Biroq bu yoshdagi bolalar bilan yo‘naltirilgan sport mashg‘ulotla-
rini olib borish tabiiy rivojlanish va sog‘liq uchun xavf tug‘diradi. Shu sababli mashg‘ulotlarning intensivligi 
va yuklamasi bolaning fiziologik rivojlanishiga mos ravishda bosqichma-bosqich oshirilishi kerak.

Shunday qilib, mashg‘ulotlarga kirishish yoshini belgilash va sport turlariga moslashtirish jarayonida 
biologik rivojlanish, koordinatsion va jismoniy tayyorgarlik, shuningdek psixologik barqarorlikni hisobga olish 

ilmiy jihatdan asosli hisoblanadi. Bu yondashuv sportchilarning uzoq muddatli rivojlanishini ta’minlash va 
sportda yuqori natijalarga erishish imkoniyatini oshiradi.

1.	 Tezkorlik va tezkor-kuch xususiyatlari – futbol o‘yinidagi harakatlarni bajarish tezligi, qaror qabul qilish 
sur’ati va kuchni moslashtirish qobiliyati;

2.	 Koordinatsion qobiliyatlar – muvozanat, moslashuvchanlik, qaror qabul qilish va texnik harakatlarni 
uyg‘un bajarish darajasi;

3.	 Texnik usullarni o‘zlashtirish sur’ati va sifati – to‘p bilan ishlash, dribling, uzatish va zarba berish kabi 
texnik ko‘nikmalarni o‘zlashtirish darajasi;

4.	 Psixologik tavsiflar – motivatsiya, stressga bardoshlilik, e’tibor va o‘yin tafakkuri, bu esa futbolchilar ehti-
moliy faoliyat samaradorligini prognoz qilish imkonini beradi;

5.	 Musobaqa faoliyati tavsifi – o‘yin paytida amalga oshirilgan harakatlar, qarorlar va taktika elementla
rining tahlili.

Shunday qilib, yuqorida sanab o‘tilgan ko‘rsatkichlar yosh futbolchilarda tanlov samaradorligini baholash 
va ularning kelajakdagi sport natijalarini yuqori aniqlik bilan prognoz qilish imkonini beruvchi asosiy parametr-
lardir.

XULOSA VA TAKLIFLAR
Yuqorida bayon etilganlardan kelib chiqib, quyidagicha xulosa qilish mumkin: oxirgi o‘ttiz yilda bajarilgan 

tadqiqot natijalari asosida sport tanlovi nazariyasi va uslubiyati bo‘yicha bir qator isbotlangan tushunchalar 
shakllangan.

Yosh futbolchilarni tanlash jarayoni – ko‘p bosqichli, uzoq muddatli va ilmiy asoslangan jarayon bo‘lib, 
u fiziologik, antropometrik, psixologik va texnik-taktik ko‘rsatkichlarni birgalikda baholashga tayangan holda 
amalga oshirilishi lozim.

Tanlovning samaradorligini oshirish uchun:

1.	 Mashg‘ulotlarni 9–10 yoshdan boshlash;

2.	 Kompleks testlar va tibbiy ko‘rik orqali fiziologik tayyorgarlikni baholash;

3.	 Antropometrik ko‘rsatkichlarni nazorat qilish;

4.	 Tanlov bosqichlarini – qabul sinovlari, uzoq muddatli kuzatuvlar va yuqori mahoratga ega sportchilarni 
aniqlash – amalga oshirish;

5.	 Individual rivojlanish monitoringini olib borish – tavsiya etiladi.

Ushbu yondashuv yosh futbolchilarning sport salohiyatini to‘liq aniqlash va ularni yuqori malakali sportchi-
larga aylantirish imkonini beradi.

Foydalanilgan adabiyotlar ro‘yxati:
1.	 Abdullayev A., Xonkeldiev Sh. Jismoniy tarbiya nazariyasi va uslubiyati. Darslik. – Toshkent: OʻzDJTI nashriyot-matbaa 

bo‘limi, 2005 – 269 b.
2.	 Платонов В. Н. Физическая культура и спорт: Теория и методика. – Москва: Физкультура и спорт, 1997.
3.	 Akramov R. A. Futbol. Darslik. – Toshkent, 2006.
4.	 Mahkamjonov K. M. Futbol o‘yin texnikasi. Metodik qo‘llanma. – Toshkent, 1999.
5.	 Nurimov R. I., Abidov Sh. U., Nurimov Z. R., Davletmuradov S. R. Sport va milliy o‘yinlar (Futbol). Darslik. – Toshkent: 

ITA-PRESS, 2015.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

